


Ileqqulersuutit qeritinnagit kulturikkut eriagisat 
tigussaangitsunik tammatsaaliuineq

Eriagisat tigussaanngitsut tassaapput: 
Pisaatsit, isummat, taaguutit, ilisimasat, piginnaasat, taamatullu aamma atortut, 
pigisat, assassorluni pilersitat piorsarsimassutsikkulluunniit ataatsimoorfiit, 
inuiaqatigiinnit, inunnit ataatsimoortunit, ilaannikkullu aamma inunnit 
ataasiakkaanit piorsarsimassutsikkut kingornussat ilaattut naleqartinneqartut. 



Eriagisat kingornunneqartut ilaanni peeruttarneri piuneerussimasarnerilu ilisimavarput. 
Kingornussanik tammatsaaliorneq allanngutsaaliuinissamik isumaqanngilaq. 

Ileqqulersuutit naleqartinneqartut uumatinneqassappata inunnut, ullutsinnut, 
sumiiffimmut tulluarsarneqarsinnaanissaat inissaqartinneqartarput. 

Taamaattumik, tammatsaaliuneq tassaavoq eriagisat pineqartut assigiinngitsut 
assigiinngisitaartullu nukittorsarnissaat. Taamaalillutik kingornussat pillugit 
paasinninnermi kinguaariit tulliuttunut ingerlatitseqqiisinnaaneq. 



Eriagisat immikkuualuttut pillugit ilisimasaqarnerup, piginnaasaqarnerup isumallu 
tunngavigineqartut kinguaariinnut kingornutassiarineqartarput. 

Immikkuualuttut suusinnaaneri iserfigeriartigit: 



Oqalualaarutit, oqaluttuatoqqat oqaatsillu 

• Oqaatsit atorlugit saqqummerneq assigiinngitutigut 
ingerlanneqartarpoq. Soorlu oqalualaarnermi, 
oqaluttuaqattaannerni, aqarnermi, serrannermi, inngerutini pitsillu 
aqqutigalugit ingerlanneqarneri takussaasoq. 

⚬ Uku taakkartorneqartut aqqutigalugit ilisimasat, inuiaqatigiit 
kulturimilu naleqartitat, minnerunngitsumillu 
ataatsimoorussamik eqqaamasanik ingerlatitseqqiiffiusarput.  

⚬ Ingerlatitseqqiineq soorunalimi oqaluttuartumut aamma 
tulluarsarneqartarpoq. 
￭ Oqaluttuassartaasa pingaarnerit 

saqqummiunneqarneritigut oqaluttuartup naleqartitaai 
ilanngunneqarsinnaasarput. 
• Tamanna eriagisaq uummaarinneranik 

takussutissiiginnartarpoq.  



Isiginnaartitsinerit:

• Nipilersornermi, qitinnerni, tivanerni, isiginnaagassiornerni, 
ussersuataarnernilu takussaapput. 

• Nipilersorneq isiginnaartitsineq aqqutigalugit takussaalluartarput. 
⚬ Arlalitsigullu immikkoortuni arlalinni aamma atassusigaasarlutik, 

soorlu ritualini, festivalini oqaluttuaqattaarnerni. 

• Isiginnaartitsineq soorunalimi assigiinngitsuni nassaarineqarsinnaavoq, 
assersuutigalugu: 
⚬ Upperisarsiornermut tunngassuteqanngitsuni - Upperisarsiortut 

akornanni // Suliaqarnermi – aliikkusersornermi

• Isiginnaartitsisarneq kulturimut inuiaqatigiinnullu sunniuteqartarpoq. 
⚬ Tassami alapernaanneq pilertarmat, nunaqartuniit takornarianiillu.
⚬ Inunnut pissatsisimaarutaasarput.  

• Nipilersuut, sakkut, katersat sumiiffillu uunga eqimattamut 
ilaalluinnarput. 
⚬ Soorlu, kiinarpaat, qilaatit, qissutit, iverutit assigisaallu tivanermi, 

takutitsinermi isiginnaartitsinermiluunniit atorneqartut. 



Ileqqulersuutit, rituaalit, nalliussisarnerillu:

• Ileqqulersuutit, rituaalit nalliussisaqarnerlu 
ataatsimuualaarsitsisarnermik pilersitsisarput naleqarluarlutik. 

• Aallussisut akornanni kinaasutsimik aallerfiusarput. 

• Ileqqulersuutit, rituaalit, nalliussinerillu ukioq qanoq ilineranik 
inisseeqataasarput, immaqaluunniit inuup inuunermi killiffianik 
inisseeqataasarlutik, soorlu: 
⚬ Timersuutitoqqat pinnguaatitoqqat aallunneqarnerani 

ataatsimuualaarsitsisoqaraangat. 
⚬ Piniarnissamut, aalisarnissamut pilinissamullu inisseeqataagaangasa. 
⚬ Ilaqutariinneq, eqqarleriinneq qanigisallu akornanni nalliuttorsiorpalaartunik 

pissusilersortoqaraangat.   
⚬ Nerisassioriaatsinik atuutitsisoqaraangat.  
⚬ Inuunermi ikaarsaarnerit nalliussineritigut pissusilersortoqaraangat.  

• Taakkartorneqartut ataatsimut isigalugit 
ataatsimuualaarsitsinermik pilersitsisarput, kinaassutsimut 
immeeqataasut. Minnerunngitsumik siulit ileqqulersuutaannut, 
rituaaliinut nalliuttorsiutigisartagaannut atassuteqarluarlutik. 



Nunamut silarsuarmullu ilisimasat isiginnitaatsillu

• Tassaapput nunamut silarsuarmullu 
atassuteqarnissamut ilisimasat, piginnaasat, periutsit 
isiginnitaatsillu. 
⚬ Oqaatsit atorlugit ingerlanneqarsimasut, oqalualaarutit 

aqqutigalugit ingerlanneqarsimasut, misigigisat 
malussarfiillu aqqutigalugit pilersinneqarsimasut, 
eqqaamasanit aallaavillit, anersaanit aallaavillit, tarniniit 
aallaavillit. 

• Tamakku tamarmik naleqartitanut, silatussutsimut, 
ilisimasanullu atassuteqarput naleqartinneqarlutillu. 
Assersuutigalugu: 
⚬ Sumiiffiit ataasiakkaani nunamut naasunullu 

ilisimasaqarneq 
⚬ Nakorsaariaatsitoqqanut periutsinik ingerlatsineq 
⚬ Silarsuarnut isiginnitaatsit 
⚬ Festivaalerneq  
⚬ Angakkut pissusilersuutaannut 
⚬ Ritualinik ingerlatsinerni  



Assassorneq, qiperuineq ilusilersuinerlu: 

• Piginnaasat ilisimasallu qangaaniilli assassornermi, qiperuinermi 
ilusilersuinermilu ingerlanneqartartunik naleqartitsineq.

• Tamakku ilaatigut takuneqarsinnaasarput: 
⚬ Angallatissiarineqarsimasut aqqutigalugit 
⚬ Atisat, ilusilersukkat pinnersaatillu aqqutigalugit
⚬ Eqqumiitsuliat qiperukkallu aqqutigalugit 
⚬ Atortussiat pinngussallu aqqutigalugit

• Ilisimasat piginnaasallu assassornermut, qiperuinermut 
ilusilersuinermullu atalluinnartut piujuartinneqassappata 
sammineqarnissaat pingaarpoq. Sammineqartillugit kinguaariit 
tullittunut ingerlateqqinneqarnerat 
qulakkeerneqarsinnaammata. Nunagisap iluani assassorneq 
qiperuineq ilusilersuinerlu ingerlanneqartillugu nunaqqatiniit 
isumassarsiorfigineqarneri pilertorsinnaasarpoq.  



Eriagisat tigussaanngitsut takusassiaannaanngillat inunnut, eqimattanut 
inuiaqatigiinnullu nukissanik aallerfiusarput. Kinaassutimut suminngaannernermullu 
aamma malussarfiusarlutik.  

Eriagisat tigussaanngitsut malunniulluartarput ataatsimuualuttoqartillugu. 

Eriagisat tigussaanngitsut kingornunneqartarput naleqartitat ataqqineqarneritigut. 
Naleqartitaq kinguaannut tulliuttunut ingerlateqqinneqartarpoq. 



NKAp eriagisat tigussaanngitsunik nalunaarsuisarnera 

Ataavaartumik nutarterneqartarnissaat pisariaqarpoq – ullutsinnut 
malinnaasunngorlugit allaaserineqassammata. 

https://nka.gl/kulturikkut-kingornussat-tigussaanngitsut/

https://nka.gl/kulturikkut-kingornussat-tigussaanngitsut/


NKAp eriagisat tigussaanngitsunik sammisaqartitsinera  

Uumasut inalugaanik atortussianngortitsilluni suliaqarlutik ilisimasaqartut Nunatsinni 
amerlanngillat. Taamaattorli ilisimasaq suli piujuarpoq toqqortaatit, soorlu ilisimasat 
taaguutillu aqqutigalugit.

https://nka.gl/kulturikkut-kingornussat/kulturikkut-kingornussat-tigussaanngitsut/projektit/puggut-anernerat-inalukkereriaatsit-nutaaliornerlu/

https://nka.gl/kulturikkut-kingornussat/kulturikkut-kingornussat-tigussaanngitsut/projektit/puggut-anernerat-inalukkereriaatsit-nutaaliornerlu/


NKAp eriagisat tigussaanngitsunik sammisaqartitsinera  

Qissatsittagaq atorlugu Nunatsinni ileqqulersuutit, ilisimasat, oqalualaarutit, 
eqqarsartariaatit kingornussarineqartut kulturimullu naleqartillugit atalersorneqartut 
pillugit sammisaqarsinnaavutit sammisaqartitsisinnaallutilluunniit.

https://nka.gl/kulturikkut-kingornussat/kulturikkut-kingornussat-tigussaanngitsut/projektit/qissatsittagaq/

https://nka.gl/kulturikkut-kingornussat/kulturikkut-kingornussat-tigussaanngitsut/projektit/qissatsittagaq/


NKAp eriagisat tigussaanngitsunik tunngassutilinnik 
sammisassatut pilersaarutaa   

Qaannat digitaalinngorlugit paasissutissiineq. Saarngi, taaguutai, sakkuilu suuneri 
ilinniarfigineqarsinnaasunngorlugit 

https://sketchfab.com/3d-models/west-greenland-qajaq-exploding-model-ee53209da93340e59380fb253bcda79c

https://sketchfab.com/3d-models/west-greenland-qajaq-exploding-model-ee53209da93340e59380fb253bcda79c


Qujanaq

